
Hinterländer Trachtepolka

Hedwig Nigg-Gassmann

D'Reihe gschlosse — ufmarschiert,
stramm i Schritt und Tritt,
lueg mer au die Meitschi a —
alli göhnd z'säbdritt

D'Spitzehuube farbig gstickt,
d'Bluse gstärkt ganz flott,
Chetti zweui mit Steine gspickt.
Tuusig sapperlot!

Mier Trachtelüt vom Hinterland
— holi dio ho —
mier grüessit übers Heimetland!
Wer wett das nid verstoh?

D'Reihe gschlosse — ufmarschiert,
stramm i Schritt und Tritt —
lueg mer doch die Jumpfre a —
Alli göhnd z'säbdritt

Hei de Rock — nei wele Gstaat,
Falte druf und dra,
undedure 's Oepfelband!
Lueg mi Schatz nur a

Mier Trachtelüt vom Hinterland
— holi dio ho —
mier ehrit üsers Heimetland!
Wer wett das nid verstoh?

D'Reihe gschlosse — ufmarschiert,
stramm i Schritt und Tritt.
Lueg mer doch die Fraue-n-a —
Alli göhnd z'säbdritt

Um de Hals 's fiin Sammetband,
's goldig Chleinod dra,
wiissi Strümpf und schwarzi Schueh,
Silberschnalle dra.

Mier Trachtelüt vom Hinterland,
— dio hob ho —
mier liebid Users Heimatland,
wer wet das nid verstoh?

